ԱՄՓՈՓԱԹԵՐԹ
«ՏԵՂԵԿԱՏՎԱԿԱՆ ՀԱՄԱԿԱՐԳՈՒՄ ՆԵՐԱՌՎԱԾ ԻՐԱՎԱԲԱՆԱԿԱՆ ԱՆՁԱՆՑ, ՈՐՈՆՑ ՎԵՐԱԲԵՐՅԱԼ ՊԵՏԱԿԱՆ ՄԻԱՍՆԱԿԱՆ ԳՐԱՆՑԱՄԱՏՅԱՆՈՒՄ ԳՐԱՌՈՒՄՆԵՐ ԱՌԿԱ ՉԵՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌԵՎՏՐԱՅԻՆ ԲԱՆԿԵՐՈՒՄ ԲԱՑՎԱԾ ԲԱՆԿԱՅԻՆ ՀԱՇԻՎՆԵՐՈՒՄ ԱՌԿԱ ԴՐԱՄԱԿԱՆ ՄԻՋՈՑՆԵՐԸ ՍՈՑԻԱԼԱԿԱՆ ԲՆՈՒՅԹԻ ԾԱԽՍԵՐԻ ՖԻՆԱՆՍԱՎՈՐՄԱՆՆ ՈՒՂՂԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն
	25.06.2024թ. թիվ  01/11-1/13489-2024


	ՀՀ ֆինանսների նախարարությունն ուսումնասիրել է «Տեղեկատվական համակարգում ներառված իրավաբանական անձանց գործադիր մարմնի ղեկավարի կողմից սոցիալական բնույթի ծախսերի ֆինանսավորման կարգը սահմանելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն

	2. Ազգային անվտանգության ծառայություն
	24.06.2024թ. թիվ 11/939

	«Տեղեկատվական համակարգում ներառված իրավաբանական անձանց գործադիր մարմնի ղեկավարի կողմից սոցիալական բնույթի ծախսերի ֆինանսավորման կարգը սահմանելու մասին» կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն

	3. Կենտրոնական բանկ
	25.06.2024թ. թիվ 15.4-07/409-24

	 «Տեղեկատվական համակարգում ներառված իրավաբանական անձանց գործադիր մարմնի ղեկավարի կողմից սոցիալական բնույթի ծախսերի ֆինանսավորման կարգը սահմանելու մասին» Կառավարության որոշման նախագծի վերաբերյալ հայտնում ենք հետևյալը․
Նախագծով հաստատվող Կարգի 3-րդ կետի համաձայն, Կենտրոնական բանկը կարծիք պետք է ներկայացնի Հայաստանի Հանրապետության առևտրային բանկերում բացված բանկային հաշիվներում առկա դրամական միջոցների հաշվին սոցիալական բնույթի ծախսերի ֆինանսավորման նպատակով ներկայացված դիմումի կապակցությամբ:
Նախագիծը չի բացահայտում, թե Կենտրոնական բանկը իր որ իրավասությունների կամ մանդատի շրջանակներում պետք է ներկայացնի այդպիսի կարծիք, և ինչի վերաբերյալ:
Այս առումով խնդրում ենք հստակեցնել կարգավորումը, հակառակ դեպքում Կենտրոնական բանկը հնարավորություն չի ունենալու ապահովել դրա արդյունավետ իրականացումը:  
	Առաջարկությունն ընդունվել է։
Նախագծի լրամշակված տարբերակով նախատեսվել է համապատասխան ընթացակարգ։

	4. Արդարադատության նախարարություն
	25.06.2024թ. թիվ //25066-2024

	[bookmark: _GoBack] «Տեղեկատվական համակարգում ներառված իրավաբանական անձանց գործադիր մարմնի ղեկավարի կողմից սոցիալական բնույթի ծախսերի ֆինանսավորման կարգը սահմանելու մասին» Կառավարության որոշման նախագծի վերաբերյալ Արդարադատության նախարարության դիտարկումները և առաջարկները.
	

	1. Նախագծի հավելվածի 1-ին կետում նշվում է, որ համապատասխան դիմումը Հայաստանի Հանրապետության աշխատանքի և սոցիալական հարցերի նախարարություն է ներկայացնում իրավաբանական անձի գործադիր մարմնի ղեկավարը, այնինչ հարկ է նկատել, որ նախագծի ընդունման համար հիմք հանդիսացող օրենքի (Կ-847-23.05.2024-ՊԻ-011) 2-րդ հոդվածի 2-րդ մասով որպես նման իրավասություն ունեցող անձ նշված է իրավաբանական անձի՝ տեղեկատվական համակարգում արտացոլված գործադիր մարմնի ղեկավարը, ինչը պայմանավորված է այն հանգամանքով, որ իրավաբանական անձի գրանցումը ճանաչված չէ, և այն փաստացի գործադիր մարմին չունի: Միևնույն ժամանակ, նշենք, որ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 3-րդ հոդվածի 1-ին մասի 6-րդ կետի համաձայն՝ տեղեկատվական համակարգը էլեկտրոնային փաստաթղթերի նախապատրաստման, առաքման, ստացման, պահպանման կամ այլ տիպի ապարատածրագրային մշակման, ինչպես նաև պետական միասնական գրանցամատյանի վարման համակարգ է, որի միջոցով գործակալությունը իրականացնում է պետական գրանցումը և պետական հաշվառումը:
Նույնանման խնդիր առկա է նաև հավելվածի 2-րդ կետի 1-ն ենթակետում:
	Առաջարկությունն ընդունվել է 
Լրամշակված նախագծի հավելվածի 1-ին կետում հղում է կատարվել «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 35.1-րդ հոդվածի 1-ին մասին և կիրառվել է «իրավաբանական անձի գործադիր մարմնի ղեկավարը, ում տվյալներն արտացոլված են տեղեկատվական համակարգում (այսուհետ՝ իրավաբանական անձի գործադիր մարմնի ղեկավար)» ձևակերպումը։ 

	2. Հավելվածի 2-րդ կետի 1-ն ենթակետում նշվում է, որ դիմումին կից պետք է ներկայացվի իրավաբանական անձի գործադիր մարմնի ղեկավարի անձը հաստատող փաստաթղթի պատճենը, սակայն հաշվի առնելով այն հանգամանքը, որ հիմնականում հնարավոր է այդպիսի անձինք լինեն տեղահանվածներ, առաջարկում ենք դիտարկել նաև համարժեք այլ փաստաթուղթ նախատեսելու հնարավորությունը:
	Առաջարկությունն ընդունվել է։
Լրամշակված նախագծի հավելվածի 3-րդ կետի 1-ին ենթակետով սահմանվել է, որ իրավաբանական անձի գործադիր մարմնի ղեկավարը Աշխատանքի և սոցիալական հարցերի նախարարություն ներկայացնում է դիմում, որում ներառվում են դիմողի՝ իրավաբանական անձի գործադիր մարմնի ղեկավարի անունը, ազգանունը, անձը հաստատող փաստաթղթի սերիան և համարը, հանրային ծառայությունների համարանիշը, հանրային ծառայությունների համարանիշ չստանալու մասին տեղեկանքի համարը, եթե նա հրաժարվել է հանրային ծառայությունների համարանիշ ստանալուց։

	3. Հավելվածի 2-րդ կետի 3-րդ ենթակետով սահմանվում է, որ դիմումին պետք է կցվեն նաև ստացողի(ների) տվյալները, հաշվեհամար(ները), գումարի չափը, ինչը կարծում ենք կարող է լրացուցիչ անհամաչափ բեռ լինել ինչպես տվյալները ներկայացնողների, այնպես էլ դրանք ուսումնասիրողների համար, քանի որ հնարավոր է խոսքը գնա, օրինակ, հազարավոր սոցիալական աջակցության միջոցներ ստացողների մասին, ինչը կենթադրի և՛ նրանց տվյալների հավաքագրում ու ներկայացում, և՛ այդ տվյալների ուսումնասիրություն, որը կարող է ժամանակատար և ռեսուրսատար գործընթացի վերածվել բոլոր ներգրավված կողմերի համար:
	Առաջարկությունն ընդունվել է ի գիտություն։
Այնուհանդերձ այդ տեղեկատվության առկայությունն անհրաժեշտ է՝ գումարների հասցեական վճարումն ապահովելու համար։  
Լրամշակված նախագծի հավելվածի 3-րդ կետի 3-րդ ենթակետով նախատեսվել է, որ շահառուների տվյալները ներկայացվում են էլեկտրոնային կրիչով, ինչը հնարավորություն կտա դրանք համադրել տեղեկատվական բազաների հետ։

	4. Հավելվածի 3-րդ կետում, որպես կարծիք ներկայացնող մարմինների շարքում առաջարկում ենք նախատեսել նաև Պետական եկամուտների կոմիտեն՝ հաշվի առնելով, որ այն նույնպես կարող է տիրապետել գործընթացի արդյունավետ կազմակերպման համար անհրաժեշտ տեղեկատվության:
	Ընդունվել է ի գիտություն։
Նախագծով կարգավորվող գործընթացում Պետական եկամուտների կոմիտեից տրամադրման ենթակա տեղեկատվություն առկա չէ։

	5. Հավելվածի 4-րդ կետով սահմանվում է, որ լիազոր մարմինը կարող է նաև մերժել դիմումը: Առաջարկում ենք նման դեպքերի համար սահմանել, որ համանման դիմումներ կարող են հետագայում՝ մինչև օրենքով սահմանված ժամկետի ավարտը, կրկին ներկայացվել՝ շտկելով այն հիմքերը, որոնց հիման վրա նախկինում դիմումը մերժվել է: Այլապես, կրկին կունենանք իրավիճակ, երբ բանկերում առկա կլինեն դրամական միջոցներ, որոնց տնօրինման հարցը միանշանակ լուծում չի ունենա:
	Առաջարկությունն ընդունվել է։
Լրամշակված նախագծի հավելվածի 11-րդ կետով հստակեցվել են դիմումի մերժման հիմքերը։
Բանկերում առկա մնացորդների տնօրինման խնդիրը նախագծի կարգավորման առարկա չէ։ 



